
R E P U B L I K A E S H Q I P Ë R I S Ë
BASHKIA DURRËS
                                               KËSHILLI BASHKIAK



PROCESVERBAL

Nr. 16, datë 03.11.2023


I mbledhjes së Këshillit Bashkiak Durrës që zhvillohet  në sallën e Këshillit Bashkiak


Orari i fillimit të mbledhjes : 14:15
Data e mbajtjes së mbledhjes : 03.11.2023
Mbajtja e mbledhjes : Salla e Këshillit Bashkiak
Lloji i Mbledhjes: Mbledhje e Radhës

Përfaqësuesit e Bashkisë Durrës: Kryetarja e Bashkisë znj. Emiriana Sako si dhe përfaqësues të drejtorive, që kanë përgatitur materialet për mbledhjen plenare.

Ani Dyrmishi:  Përshëndetje ! 
Të nderuar Këshilltarë! E nderuar Kryetare! Të nderuar të pranishëm!
Deklaroj të hapur këtë mbledhje të radhës të këshillit bashkiak
Siç jeni vënë në dijeni nëpërmjet postës elektronike, në këtë mbledhje do të marrim në shqyrtim projektvendime të propozuara nga kryetarja e bashkisë. Ftoj sekretaren të proçedoj me prezencën.

Dorina Milja: Përshëndetje. 
Ardian Muka ... Prezent………deri tek…. Florian Tahiri…Prezent. 
Kryetar ke 42 Këshilltarë në sallë.
V.O... (Hyn me vonesë Xhiliola Doçi, Edlira Shemsi dhe Luan Nezha. Gjithsej 45 këshilltarë deri në fund të mbledhjes)

Ani Dyrmishi :  Të faleminderit. 
Meqë kuorumi është i pranishëm, vazhdojmë me mbledhjen. 
Po kaloj në leximin e pikave të rendit të ditës. 

	Pika 1. Shqyrtim dhe miratim i projektvendimit

	PËR MIRATIMIN E FAMILJEVE PËRFITUESE TË NDIHMËS EKONOMIKE NGA FONDI I KUSHTËZUAR PËR BLLOKNDIHMËN EKONOMIKE DERI 6% DHE FONDI I TË ARDHURAVE TË BASHKISË DURRËS, PËR MUAJIN TETOR 2023


	Pika 2. Shqyrtim dhe miratim i projektvendimit

	PËR MIRATIMIN E PËRDORIMIT TË FONDIT PREJ 3’027’745 LEKË AKORDUAR NGA MINISTRIA E FINANCAVE DHE EKONOMISË PËR GRANTIN E MENJËHERSHËM, PËR FAMILJET, QË PËRFITOJNË ULJE TË VLERËS SË KONTRATËS


	Pika 3. Shqyrtim dhe miratim i projektvendimit

	Është hequr me kërkesë të Bashkisë Durrës për saktësim materiali

	Pika 4. Shqyrtim dhe miratim i projektvendimit

	PËR MIRATIMIN E DISA NDRYSHIMEVE NË VENDIMIN E KËSHILLIT BASHKIAK NR. 150, DATË 22.12.2022, “MBI MIRATIMIN E PROGRAMIT BUXHETOR AFATMESËM 2023-2025 DHE DETAJIMIN E BUXHETIT TË BASHKISË DURRËS PËR VITIN 2023”


	Pika 5. Shqyrtim dhe miratim i projektvendimit

	PËR NJË NDRYSHIM TË VKB NR. 141, DATË 28.09.2023 “PËR MIRATIMIN E NIVELIT TË PAGAVE PËR PUNONJËSIT E NDËRMARRJEVE DHE INSTITUCIONEVE NË VARËSI TË BASHKISË DURRËS”


	Pika 6. Shqyrtim dhe miratim i projektvendimit

	PËR MIRATIMIN E NDIHMËS FINANCIARE ME VLERË 4’646’922 LEKË, PËR FAMILJET, QË KANË PËSUAR DËME SI PASOJË E RËNIES SË ZJARRIT NË BANESAT E TYRE


	Pika 7. Shqyrtim dhe miratim i projektvendimit

	PËR NGRITJEN DHE FUNKSIONIMIN E BORDIT ARTISTIK PRANË QENDRËS KULTURORE “ALEKSANDËR MOISIU”, DURRËS.


	Pika 8. Shqyrtim dhe miratim i projektvendimit

	PËR MBËSHTETJEN FINANCIARE TË NXËNËSVE ME ARRITJE TË SHKËLQYERA TË BASHKISË DURRËS

	Pika 9. Shqyrtim dhe miratim i projektvendimit

	PËR MIRATIMIN E DISA SHTESAVE DHE NDRYSHIMEVE NË VENDIMET E KËSHILLIT BASHKIAK NR. 36, DATË 09.05.2022 PËRSA I PËRKET Z. ENDËRI KUÇI, NR. 31, DATË 03.02.2023 PËRSA I PËRKET Z. ILMI TAFA, NR. 62, DATË 17.03.2023 PËRSA I PËRKET ZNJ. ENKELEJDA GORGEJA, NR. 61, DATË 28.02.2023 PËRSA I PËRKET Z. AGIM SINA, ZNJ. SHPRESA SINA DHE Z. ERVIN SINA, NR. 37, DATË 09.05.2022 PËRSA I PËRKET Z. BESNIK ÇELPICA, NR.30, DATË 26.03.2021 PËRSA I PËRKET ZNJ. ZIBUSH MUSTAFA, NR. 73, DATË 20.07.2020 PËRSA I PËRKET Z.ISMET GJUZI, NR. 30, DATË 03.02.2023 PËRSA I PËRKET Z. MUHARREM DERVISHI


	Pika 10. Shqyrtim dhe miratim i projektvendimit

	PËR MIRATIMIN E NDRYSHIMIT TË VKB NR. 64, DATË 07.07.2020, VKB NR. 70, DATË 20.07.2020, VKB NR.55, DATË 26.06.2020 PËRSA I PËRKET NDRYSHIMIT TË LISTAVE EMËRORE TË FAMILJEVE PËRFITUESE TË GRANTIT PËR RIKONSTRUKSIONIN OSE RIPARIMIN E BANESAVE TË DËMTUARA SI PASOJË E DËMEVE TË SHKAKTUARA NGA FATKEQËSIA NATYRORE E TËRMETIT TË DATËS 26 NËNTOR 2019, PËR SHKAK TË NDRYSHIMIT TË KATEGORISË SË DËMIT TË SHKAKTUAR


	Pika 11. Shqyrtim dhe miratim i projektvendimit

	PËR DISA SHTESA DHE NDRYSHIME NË VENDIMIN E KËSHILLIT BASHKIAK NR.58, DATË 28.02.2023, “PËR MIRATIMIN NË PARIM TË VLERËS FINANCIARE TË SHPRONËSIMIT PËR PASURITË PRONË PRIVATE, QË PREKEN NGA INVESTIMI PUBLIK ME OBJEKT: “PROJEKT ZBATIMI PËR NDËRTIMIN E SHETITORES SË PLAZHIT DURRËS, NGA URA E DAJLANIT DERI NË GODINËN E KOVALISHENCËS”, I NDRYSHUAR


	Pika 12. Shqyrtim dhe miratim i projektvendimit

	PËR MIRATIMIN PËR HEQJEN NGA KONTABILITETI DHE LISTA PËRFUNDIMTARE, TË PRONËS ME NUMER 374 TË LISTËS SË TRANSFERIMIT, ME EMËRTIM “VENDSTREHIM”, ME VENDODHJE PRANË SHKOLLËS 9-VJEÇARE “EFTALI KOÇI”, QË ME VKM NR.536, DATË 01.05.2008, KA KALUAR NË PRONËSI TË BASHKISË DURRËS


	Pika 13. (SHTESË) Shqyrtim dhe miratim i projektvendimit

	PËR MIRATIMIN E PROPOZIMIT TË SHOQËRISË RAJONALE TË UJËSJELLËS KANALIZIME DURRËS SHA PËR PLANIN E RI TARIFOR TË FURNIZIMIT ME UJË TË PIJSHËM DHE LARGIMIT, TRAJTIMIT DHE PËRPUNIMIT TË UJRAVE TË NDOTURA PËR BASHKINË DURRËS




Ani Dyrmishi: Përsa i përket rendit të ditës, kemi ndonjë koment nga ana e këshilltarëve? 

Dritan Burgija : Po kemi.

Ani Dyrmishi:  Po zoti Burgija.

Dritan Burgija : Mikrofonat s’punojnë. Nuk punojnë ë? 

Ani Dyrmishi:   Ka një problem.

Dritan Burgija : Kemi të njëjtin qëndrim që kemi pas në komunikim këto dy ditë bashkë, për vet mënyrën se si u fut kjo pika 13 e rendit të ditës në mbledhjen e sotme. Shprehim mendimin tonë kundra. Është një pikë që ka ndjeshmëri të lartë tek qytetarët dhe duke qenë kështu mendoj që të bëhemi racional dhe ta rrëzojmë këtë pikë e mos ta shqyrtojmë sot. Ky është qëndrimi jonë.

Ani Dyrmishi: Koment tjetër?
Atëherë, koment tjetër nuk ka. Kalojmë në votim.
Kush është pro miratimit të rendit të ditës bashkë me shtesat ?  

Rolant Xhelilaj : Të votojmë rendin e më pas atë, meqë ka kundra.

Ani Dyrmishi: Jo bashkë me shtesat thashë.

Rolant Xhelilaj : Po kundra për të gjitha pikat sikur s‘ka kuptim.

Ani Dyrmishi: Futja e pikës 13, unë thashë bashkë me shtesat e rendit të ditës kush janë pro. 
Atëherë 30 vota pro.
Kundra ?....12.

Dorina Milja : 31 pro, se ka votuar  dhe Xhiliola.

Ani Dyrmishi: Atëherë me 31 vota pro, 12 kundra miratohet rendi i ditës. 
· Kalojmë në projektvendimin për pikën 1. I japim fjalën Komisionit të Barazisë Gjinore, Mirëqenies Sociale dhe Mosdiskriminimit, z. Florian Tahiri.

Florian Tahiri: Atëherë, Komisioni i Çështjeve Sociale, i Barazisë Gjinore dhe Mosdiskriminimit, pasi shqyrtoi pikën 1, ramë dakort që ta kalojmë.

Ani Dyrmishi: Faleminderit. 
Komente përsa i përket pikës 1 kemi nga ana e këshilltarëve? 
Atëhere, komente nuk ka. Kalojmë për votim. 
Kush është për miratim të pikës 1 të rendit të ditës? 
Kundra? ...Nuk ka.
Abstenim? ... Nuk ka. 
Atëhere, me 43 vota pro, miratohet dhe pika 1 e rendit të ditës. 
· Kalojnë edhe në shqyrtimin për projektvendimin e pikës 2, i japim fjalën Komisionit të Shërbimeve Publike dhe Strehimit, zonja Joniada Musaraj.

Joniada Musaraj: Komisioni ynë me shumicë votash i propozon Këshillit për ta kaluar në votim. 





Ani Dyrmishi: Faleminderit. 
Komente përsa i përket pikës 2, kemi nga ana e këshilltarëve? ... 
Atëhere komente nuk ka. Kalojmë në votim.
Kush është pro miratimit të pikës 2 të rendit të ditës? ...
Kundra? ... Nuk ka
Abstenim? ... Nuk ka. 
Atëhere, me 43 vota pro, miratohet dhe pika 2 e rendit të ditës.
· Kalojnë në shqyrtimin për projektvendimin e pikës 3. I japim fjalën Komisionit të Buxhetit, Financës dhe Taksave – Tarifave, zotit Xhelilaj.

Rolant Xhelilaj: Komisioni unanimisht është dakort për kalimin e pikës të rendit të ditës. 

Ani Dyrmishi: Komente përsa i përket pikës 3, pikës 4, se pika 3 është hequr?
Po zoti Myshketa.

Jonuz Myshketa: Përshëndetje. 
Kam një koment në lidhje me ….

Emiriana Sako : Ndize pak mikrofonin.

Jonuz Myshketa: Kam një koment në lidhje me… Mikrofoni s’punon. 

Ani Dyrmishi: Një sekond se po vjen teknika.

Jonuz Myshketa: Per shtesën, Ndërmarrja Rruga ka filluar ndërkohë disa projekte nga të cilat janë kursyer një shumë parash dhe shumë mirë është bërë. Bën një kërkesë për alokimin e këtyre fondeve me argumentimin për shpenzime operative në programin buxhetor 04240, për të përballuar shpenzimet e energjisë elektrike të hidrovorit, të cilat deri në fund të vitit parashikohet të shkojnë përtej kalkulimit. Kam një pyetje. Nëse kjo vlerë nuk do të ishte një tepricë, por gjithë fondi do të ishte ezauruar: Si do përballoheshin këto shpenzime dhe shpenzimet e energjisë elektrike, kur thuhet deri në fund të vitit parashikohet të kalojë përtej kalkulimit?

Ani Dyrmishi: Një sekond.

Jonuz Myshketa: Duhet ta përsëris apo? 

Ani Dyrmishi: Jo, vazhdo ku e le.

Jonuz Myshketa: Atëherë kur thuhet deri në fund të vitit të ardhshëm parashikohet të shkojë përtej kalkulimit vlera. Sa parashikohet dhe sa ishte planifikuar? 
Në lidhje me pikën e tretë, që është Vendim i Këshillit Bashkiak nr.19, datë 31.01.2023, në lidhje me shpronësimin e disa familjeve për pjesën e projektit “Rikonstruksioni rruga Apulia”, pavarësisht se më duket pak e vonuar si shpërblesë. Pavarësisht se është e vonuar dhe duke respektuar të drejtën e pronës do votohet pro si pikë vetëm për shkak të saj. 
Kam edhe një ndërhyrje tjetër. Në lidhje me fondin e alokuar prej 1 milion e 500 mijë lekësh fonde të alokuara ... Po urdhëro ?

Rolant Xheliaj : Pika 3 s’është heq nga rendi?  

Edlira Devolli : Pikën e 3-të e ke në relacion të kësaj pike.

Rolant Xheliaj : A pika 3 në relacion.

Ani Dyrmishi: Pika 3 tek relacioni i pikës 4.

Jonuz Myshketa: Bazuar në Vendimin e Këshillit Bashkiak nr.140, datë 28.09.2023, “Për miratimin e nivelit të pagave të punonjësve të aparatit të bashkisë, pika 1, 1.6 dhe 1.8 dhe përllogaritjet e bëra të efektit financiar për rritjen e shpërblimit mujor të këshilltarëve bashkiakë dhe kryetarëve të fshatrave, 1 milion e 500 mijë lekë”. Kam një, kur kaloi ky vendim, vendimi i datës 08.09, që ishte parashikimi i rritjes së pagave, besoj se planifikimi për të mbuluar këto shpenzime duhet të ishte i bërë dhe nëse nuk do kishin tepruar këto 1 milionë e 500 mijë lekë, si, si do alokohen këto fonde? Këto janë disa nga pyetjet që kisha, në lidhje me këtë pikë.

Emiriana Sako: Unë po jap një përgjigje në vija të përgjithshme, pastaj sa është planifikimi, sa ka qenë planifikimi dhe sa bëhet, mbase ...

Jonuz Myshketa: Besoj ishte parashikuar?

Emiriana Sako: Ajo është edhe në relacion gjithsesi. Por, për nevoja të konsumit më të lartë të energjisë, apo punës përtej parashikimit që ka pasur hidrovori, bëhet kërkesa e rialokimit të fondeve. Pra, këto fonde, ne kemi gjithmonë teprica nga prokurimet, qoftë nga blerja e asfaltit, nga blerja e materialeve, të cilat ndërmarrja ose i kërkon që të kthehen me të njëjtin destinacion, pra të riblehen asfalt ose i bën për nevojat që ka ndërmarrja. Dhe në këtë rast ka kërkuar që të shtohet fondi për energjinë elektrike. Ndërkohë me të njëjtin, në të njëjtën pikë është trajtuar edhe blerja e saraçineskës, mbase është pika 4, është pika tjetër. 
Fondet e pagave nuk kanë kaluar njëherësh, sepse Kryepleqtë dhe anëtarët e Këshillit Bashkiak, vendosen në përqindje të rrogave të administratës. Pra do duhej që të miratohet përpara, si me thënë caktohet rroga e Kryetarit të Bashkisë dhe niveli i pagave të administratës dhe mbas këtyre kthehen përqindjet, kthehen përqindjet për Kryepleqtë ose për aktorë të tjerë. 
Nuk e di ça do të thotë “e vonuar”, sepse objekti ka qenë i buxhetuar, rruga “Apulia” ka qenë i buxhetuar në vitin që shkoi. Pra, kontrata është drejt përfundimit të zbatimit tani dhe ne paralel me, me punën e zbatimit të kontratës kemi bërë edhe procesin e shpronësimeve, por kjo merr një kohë të gjatë sepse nuk varet vetëm nga institucioni i bashkisë. Pra miratimi i Vendimit në Këshillin Bashkiak është hapi i parë. Më tej kalon në Agjensinë Shtetërore të Shpronësimeve, ku ata bëjnë vlerësimin e vet, dokumenta etj me radhë, dhe kjo rrugë është një rrugë e cila është në proces të përfunimit të punimeve, pra mund të themi drejt..., është finalizuar. Shpronësimi bëhet brenda këtij viti le të themi. Dhe neve pikërisht prandaj e kemi përdorur këtë fond, në mënyrë që qytetarët të kenë të drejtat financiare për atë pjesë që bashkia i ka cënuar pronën private .... 

Jonuz Myshketa: Mundem.

Emiriana Sako: Ndjesë...

Jonuz Myshketa: Lexova materialin, por gjithsesi, jemi pro shpronësimit, vetëm të kishte ec pak me shpejtësi procedura. Por gjithsesi për ato që ju parashikuat, jam okey, jemi okey.

Ani Dyrmishi: Zonja Devolli?

Edlira Devolli: Në relacionin e kësaj pike thuhet se: “Fondi do të merret nga projekti për infrastrukturë nga sektori i bujqësisë” dhe flitet për 30 milionë lekë, pra 300 milionë lekë dhe argumentoni se ky fond mund tu digjte deri në fund të vitit, ndaj po mbuloni këto shpenzime. 
Pyes. Nuk ka patur nevojë bujqësia për këtë fond apo është paaftësi e juaj për prokurim? Apo është ruajtur për të mbyllur këto investime?

Emiriana Sako: Jo. Po ta lexoni relacionin me vëmendje, brenda këtij përdorimi të fondit ka blerjen e saraçineskave që janë për rezervuaret, që do të thotë është fond që shkon direkt tek bujqësia. Fondet e buxhetit të bashkisë nuk janë fonde që digjen, por transferohen, pra kemi të drejtë t’i mbartim dhe vitin tjetër. Kemi një program me Bashkinë e Durrësit me administratën përsa i takon mbështetjes së skemave bujqësore, ngritjes së kapanonëve si pikë grumbullimi, por duke qene së këto janë projekte, të cilat po i punojmë paralel me Ministrinë e Bujqësisë dhe kemi mbështetjen e tyre, pra dhe  mund të marrim financim nga ato, atëherë kemi menduar që këtë fond ta përdorim me këtë destinacion, ku 21 milionë janë vlerë shpronësimi, 2 milionë janë saraçineskat dhe pastaj pjesa tjetër përdoret për pagat e Këshillit Bashkiak.

Ani Dyrmishi: Faleminderit.
Atëhere koment tjetër? 
Nuk ka. Kalojmë në votim.
Kush është pro miratimit të pikës 4 të rendit të ditës? 
Kundra? .....Nuk ka.
Abstenim? ....Nuk ka. 
Me 44 vota pro, miratohet pika 4 e rendit të ditës. 
· Kalojmë në projektvendimin për pikën 5. I japim fjalën Komisionit të Buxhetit, Financës dhe Taksave - Tarifave, zotit Xhelilaj.

Rolant Xhelilaj: Edhe për këtë pikë Komisioni i Buxhetit, Financës dhe Taksave-Tarifave ra dakort që të miratohet në Këshillin Bashkiak.

Ani Dyrmishi: Faleminderit. 
Komente përsa i përket pikës 5 kemi? 
Komente nuk ka. Kalojmë në votim. 
Kush është pro miratimit të pikës 5 të rendit të ditës?
Kundra? ....
Abstenim? .....Nuk ka. 
Atëhere, me 44 vota pro, miratohet edhe pika 5 e rendit të ditës. 
· Kalojmë në projktvendimin për pikën 6. Komisioni i Buxhetit, Financës dhe Taksave-Tarifave, zoti Xhelilaj.

Rolant Xhelilaj: Edhe për pikën 6-të, duke qenë se është një ndërhyrje e drejtëpërdrejtë në ndihmë të familjeve që kanë patur probleme me zjarrin, biem dakord që kjo pikë të miratohet.

Ani Dyrmishi: Faleminderit. 
Komisioni i Mbrojtjes Civile, Sigurisë Publike, Emergjencave Civile dhe Shëndetësisë, zonja Luku.

Manjola Luku: Komisioni u mblodh i plotë, me të gjithë anëtarët e nevojshëm për ta miratuar dhe ne vendosëm që kjo pikë të kalojë në rendin e ditës.

Ani Dyrmishi: Faleminderit. 
Atëhere përsa i përket pikës 6, kemi ndonjë koment nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 6 të rendit të ditës? 
Kundra?.... 
Abstenim?.... Nuk ka. 
Atëhere 43 pro, 1 pa votuar, miratohet. 
· Kalojmë në projektvendimin për pikën 7. I japim fjalën Komisionit të Kulturës, Arsimit, Rinisë, Sporteve, Komuniteteve Fetare dhe Titujve të Nderit, zonjës Denisa Luarasi. 

Denisa Luarasi: Përshëndetje. 
Edhe Komisioni ynë ra dakord që pika 7 të kalojë në votim.

Ani Dyrmishi: Faleminderit. 
Komente përsa i përket pikës 7, kemi nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 7 të rendit të ditës? 
Kundra? ....
Abstenim? ...Nuk ka. 
Atëhere me 44 vota pro, miratohet edhe pika 7 e rendit të ditës. 
· Kalojmë në pikën 8. I japim fjalën Komisionit të Kulturës, Arsimit, Rinisë, Sporteve, Komuniteteve Fetare dhe Titujve të Nderit, zonjës Luarasi.

Denisa Luarasi: Dhe për pikën 8, Komisioni ynë ra dakord, por sugjeron që sot të kalojë me një shtesë, ku te pika 2 “b” të shtohet, ne sugjerojmë të shtohen dhe “olimpiadat kombëtare”. 

Ani Dyrmishi: Faleminderit. 

Denisa Luarasi: Ftoj edhe kolegët ta votojnë …

Ani Dyrmishi: Koment tjetër përsa i përket kësaj pike? 
Atëhere kush është dakord bashkë me ndryshimin që propozoi këshilltarja Luarasi përsa i përket pikës 8? 
Kundra?..... Nuk ka. 
Abstenim? .....Nuk ka. 
Me 44 vota pro, miratohet edhe pika 8 bashkë me ndryshimet e propozuara nga zonja Luarasi. 
· Kalojmë në pikën 9. I japim fjalën Komisionit të Rregullores dhe Çështjeve Juridike, zonjës Alneida Rroshi.

Alneida Rroshi: Faleminderit. 
Komisioni i Rregullores përsa i përket pikës 9, propozon për ta kaluar në votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Joniada Musaraj.

Joniada Musaraj:  Komisioni për pikën 9, propozon për ta kaluar.

Ani Dyrmishi: Faleminderit. 
Komente përsa i përket pikës 9, kemi nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 9 të rendit të ditës?
Kundra? ......
Abstenim?...... Nuk ka. 
Atëhere me 44 vota pro, miratohet edhe pika 9 e rendit të ditës. 
· Kalojmë në projektvendimin për pikën 10. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Pas shqyrtimit për pikën 10, propozojmë për ta kaluar në votim.

Ani Dyrmishi: Zonja Musaraj? Komisioni i Strehimit dhe Shërbimeve Publike.

Joniada Musaraj: Atëhere Komisioni propozon që të kalojë pika 10.   

Ani Dyrmishi: Faleminderit. 
Komente përsa i përket pikës 10, kemi nga ana e këshilltarëve? ... 

Sami Osmani: Po.  

Ani Dyrmishi:  Zoti Osmani.

Sami Osmani: Përshëndetje. 
Atëhere kam një Vendim nr. 176, datë 19.10.2022 “Miratimi i listës së përfituesve nga programi i rindëritimit, në Njësinë administrative nr. 5, 6, Rrashbull, Katund i Ri dhe Manëz, Bashkia Durrës, që do të përfitojë nga programi i procesit rindërtimit të banesave individuale të dëmtuara nga fatkëqësitë natyrore të tërmetit të 26 Nëntorit 2019”. Këshilli Bashkiak ka vendosur për këto familje ku janë anekset 2, 3, 4 ,5 , ku janë edhe emrat e familjarëve dhe deri më sot s’kanë marrë asnjë qindarkë. Si i bëhet për këto? Apo kalojmë këto ligje dhe lekët si marrin?

Emiriana Sako: Po. Financimi i gjithë programit të rindërtimit bëhet nga qeveria shqiptare, kështu që do duhet të presim miratimin e akteve përkatëse për marrjen e financave për familjet të cilat janë duke pritur. Këshilli, Këshilli ka për...  
                                                                                                     
Sami Osmani: Janë pa shpi, pa bonus qeraje, janë në mëshirë të fatit. 
Deri sa mund të zgjasin këto? 	
				 				                                                
Emiriana Sako: Po pra, që mos të përsëris veten, programi i rindërtimit është mbështetje financiare 100 % nga qeveria shqiptare. Do presim që të jepet rimbursimi për t’ia kaluar më tej familjeve.	
				                                        		  
Llesh Çuni: Kryetar të lutem mund të bëj një ndërhyrje?		
	                              
Ani Dyrmishi: Po. 	
			                                                                                          
Llesh Çuni: Se dëgjova që përmendi dhe Manzën zotëria.        
                                                                                   
Ani Dyrmishi: Po zoti Çuni.   
       						                                                
Llesh Çuni: Nuk e di se ku i ka marrë ato informacione për Manzën, sepse në Manëz, e solla edhe në mbledhjen e radhës që kanë përfunduar të gjitha banesat private, si dhe 150 , rreth 300 familje dhe 155 të tjera janë sistemuar në bllokun e ri të pallatave në qendër të Manzës.

Sami Osmani: Janë familje individuale. Mund të vë në dispozicion dokumentat dhe listën me emra.

Ani Dyrmishi: Zoti Osmani, të lutem! Atëhere përgjigjen e morët nga Kryetarja e Bashkisë. Koment tjetër përsa i përket pikës 10, ka? 
Nuk ka. Kalojmë në votim. 
Kush është pro miratimit të pikës 10 të rendit të ditës? 
Kundra? .....
Abstenim? ......Nuk ka. 
Atëhere me 44 vota pro, miratohet edhe pika 10 e rendit të ditës. 
· Kalojmë në projektvendimin për pikën 11. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Pas shqyrtimit të pikës 10, propozojmë për ta kaluar në votim.                                               

Ani Dyrmishi: Faleminderit. 
Komisioni i Pronave Publike, Transportit dhe Trafikut Rrugor, zotit Hekuran Markola.									             
Hekuran Markola: Atëhere Komisioni i Pronave Publike, pas shqyrimit të dokumentacionit, me 7 vota pro dhe 1 abstenim, propozojmë ta kalojmë për votim.					                                                                                                                                                        Ani Dyrmishi: Faleminderit. 
Komente përsa i përket pikës 11, kemi nga ana e këshillarëve? 
Komente nuk ka. Kalojmë në votim. 
Kush është pro miratimit të pikës 11 të rendit të ditës?
Kundra?.... Nuk ka
Abstenim? .......Nuk ka. 
Atëhere me 44 vota pro, miratohet dhe pika 11 e rendit të ditës. 
· Kalojmë në pikën 12 të rendit të ditës. I japim fjalën Komisionit të Rregullores dhe Çështjeve Juridike, zonjës Alneida Rroshi.

Alneida Rroshi: Komisioni i Rregullores dhe për pikën 12 propozon për ta kaluar në votim.   
                       
Ani Dyrmishi: Faleminderit zonja Rroshi. 
Komisioni i Pronave Publike, Transportit dhe Trafikut Rrugor, zoti Hekuran Markola.	
					
Hekuran Markola: Atëhere dhe për pikën 12, 7 vota pro, 1 abstenim, kalon për votim në Këshillin Bashkiak.     
               								                                             
Ani Dyrmishi: Faleminderit zoti Markola. 
Atëhere komente përsa i përket pikës 12, kemi? 
Komente nuk ka. Kalojmë në votim. 
Kush është pro miratimit të pikës 12 të rendit të ditës?
Kundra?...... Nuk ka.
Abstenim? ......Nuk ka. 
Atëhere, 44 vota pro, miratohet dhe pika 12 e rendit të ditës. 
· Kalojmë në pikën 13 të rendit të ditës. I japim fjalën Komisionit të Rregullores dhe Çështjeve Juridike, zonjës Rroshi.	
				
Alneida Rroshi: Faleminderit Kryetar! 
Për pikën 13, u mblodhëm  dhe dua t’i bëj thirrje anëtarëve të komisionit tim për bashkëpunim dhe për të shqyrtuar sipas ligjit, sepse si kryetari i Komisionit Ligjor më duhet të arsyetoj për çdo rast Ligjin dhe Rregulloren e Këshillit Bashkiak. Në rastin e pikës 13, bazuar në vendimin          539/ 2021 të Komisionit Kombëtar Rregullator unë propozoj për ta kaluar dhe për të dhënë pëlqimin për pikën 13 të gjithë anëtarët e Këshillit Bashkiak. Faleminderit.

Ani Dyrmishi: Faleminderit zonja Roshi. 
Komisioni i Strehimit dhe Shërbimeve Publike, zonja Musaraj.

Joniada Musaraj: Atëhere në lidhje me pikën 13, ne si anëtarë të Komisionit ishim dakord që të kalonte në rendin e ditës si pikë, por qëndrimi ynë ishte që të ishim kundër, pra të votojmë kundër sot.

Ani Dyrmishi: Atëhere, faleminderit zonja Musaraj. 
Koment tjetër përsa i përket pikës 13? 
Zoti Xhelilaj.

Rolant Xhelilaj: I nderuar zoti Kryetar i Këshillit Bashkiak! E nderuar zonja Kryetare! Të nderuar Këshilltarë! 
Ju drejtohem sot në këtë formë, për faktin sepse në zbatimin e Rregullores për Funksionimin e Këshillit Bashkiak, kërkonte futjen në rendin e ditës, edhe materiale të tjera, krijojnë një situatë gjigande. Po lexoj pikën 13 “Për miratimin e propozimit të shoqërisë Rajonale të Ujësjellës - Kanalizime Durrës sha, për planin e ri tarifor të furnizimit me ujë të pijshëm dhe largimit, trajtimit dhe përpunimit të ujrave të ndotura për Bashkinë Durrës”. Pra, dua të theksoj kemi të bëjmë me një miratim pasi ju do jepni pëlqimin, për një material të paraqitur nga kjo Shoqëri Rajonale, e cila funksionon në 8 bashki, dhe bashkia kryesore është Bashkia e Durrësit dhe këtu ky plan u drejtohet Entit Rregullator të Ujësjellësit, i cili është organi që vendos për ndryshimin e tarifave përkatëse. Fatkeqësisht, siç theksoi edhe zonja Rroshi, opozita nuk u paraqit në mbledhjen e Këshillit dhe e thonë me bindje, pa u njohur fare me materialin dhe bombardojmë në të njëjtën kohë opionionin publik me deklarata satirikuese, sepse donin të bënin të mundur moslejimin e miratimit të ndryshimit të këtyre tarfiave që i propozon shoqëria Këshillit Bashkiak. Është kompetencë dhe dhënia e pëlqimit. Edhe grupi jonë, por pas i u njoh dhe pas mbledhjes së Kryesisë së Këshillit, e ka opinionin e mospëlqimit të materialeve të paraqitura.
Por unë në të njëjtën kohë dua të theksoj disa gjëra shumë të thjeshta: Shoqëria Rajonale e Ujësjellës - Kanalizimeve sha, në vitin 1990 ishte Ndërmarrja e Ujësjellës - Kanalizimit dhe mbulonte me shërbim rreth 88 mijë banorë, kurse brenda një çerek shekulli, numri i banorëve deri në fillim të vitit 2004 shkoi gati 176 mijë banorë që trajtohen me shërbimin e furnizimit me ujë të pijshëm dhe me përpunimin e ujërave të ndotura. Furnizohet nga stacioni i Fushë-Kuqes me kapacitet 800 litra/ sekond dhe në qytet në atë kohë, po marr vitet ‘90 deri në një peiudhë të gjatë kohe, oraret e furnzimit ishin 2 deri në 4 orë. Kuptohet ka dallim pa dashur të hyj gjërë e gjatë se me çfarë situatash u përball kjo ndërmarrje, u bë e mundur, me kredinë e parë të Bankës Botërore për vendin tonë, e cila qe për Ujësjellsin e Durrësit, të bëhej e mundur që me gjithë këtë rritje gati 200% të popullatës të ruhej ky orar. 
Ç’ndodh sot? Sot orari i funrizimit me ujë, duke marrë parasysh se në vitin 2022, kjo Shoqëria Rajonale trajton vetëm për Bashkinë Durrës gati 300 mijë banorë, ka orar mesatar 11 deri në 13 orë furnizim dhe ka zona të cilat furnizohen edhe me 24 orë ujë. Dhe përmes stacionit të Fushë-Kuqes, bashkë me investimet e kryera, është shtuar dhe stacioni i ri i Fushë-Milotit, për dijeninë të gjithë këshilltarëve, që sjell drejtëpërdrejtë në tubin e ri 700-sh, 610 litra/ sekond në qytetin e Durrësit. Por kuptohet, këto ndryshime kanë edhe situatat e veta shoqëruese. Fushë-Kuqja në vitin ’76 është ndërtuar, është rikonstruktuar në ’98-n dhe 2004-n. Kurse Fushë-Miloti është në vitin 2000 e. Kemi që vetëm nga viti 2017 që janë bërë ndryshimet e fundit të tarifave, investime mbështetëse, po marr vetëm për ujin, që në 2017, është 40.5 km rrjeti i ri ujësjellës; 2018, 8.92 dhe 201, është tubi i ri që shtrihet nga Fushë-Miloti në Durrës 57.3 km. Pra total, janë 96.1 km rrjet i ri, të cilat shoqërohen me konsum shumë të lartë  të energjisë elektrike, sepse të gjithë këtu besoj e dimë, se uji që vjen në Durrës nga stacioni pompimit ka 3 deri në 4 ... dhe konsumi i energjisë po rritet.

Ardian Muka: Kryetar! Materialin e kemi. 
Me fal zoti Xhelili, por po flisni sikur jeni ...
Materialin e kemi të qartë, se po lexon materialin zoti Xhelili.

Ani Dyrmishi: Zoti Muka, të lutem.

Rolant Xhelilaj: Ty të kemi lënë të japësh opinione për vendime që i ke marrë vetë. Unë po jap opionione në emër të grupit. Nuk do ta miratojmë, por po theksoj disa ndryshime edhe për interes të qytetarëve, sepse ka ndryshime. 
Sasia e energjisë elektrike, çmimi i tij, që për fat të mirë mbrohet nga qeveria, me një ndryshim shumë të vogël, që e ka rritur shumë koston e vlerës së prodhimi të ujit, të stacionit të Fushë-Kuqes dhe Milotit. Ka ndryshim të madh kosto e karburantit. Por edhe pagat, me vendimin e marrë nga qeveria, me vendimin e marrë nga qeveria për rritjen e pagës minimale, janë të gjitha këto elemente që pasqyrohen edhe në koston e prodhimit dhe transmetimit të ujit deri në qytetin e Durrësit. Po i them këto për të theksuar diçka që aty në material e keni dhe ju e keni lexu, jam i sigurtë për këtë punë, kosto përcjell, kosto vjetore është 2 miliardë ... për të mos krijuar edhe  ngarkesa, gjë që sjell një kosto mesatare të prodhimit të ujit dhe transmetimit deri në Durrës, është gati 190 lekë për metër kub (190 lekë/ m3) dhe sot, me gjithë mundësinë, me ato mundësi që janë, të cilat për ne përbëjnë atë elementin bazë që ne theksuam që Ujësjellësi - Kanalizime, kjo Shoqëri Rajonale, ku e përmirësoi punën, që në rast, në rastin tjetër kur ne të mblidhemi për të dhënë pëlqimin, të kemi edhe të dhëna përkatëse për ndikimin pozitiv të investimeve dhe punës së bërë për përmirësimin e treguesve të tjerë. Sot mbledh 81 lekë për meter kub dhe ka një humbje 190 lekë për metër kub. Pra, kërkesa ka një bazë. Analiza jonë është e tillë që, kjo bazë qëndron, por ka nevojë që nga Shoqëria Rajonale sha, për opinionin e grupit tonë, të përmirësohet situata e punës etj, me zgjerimin e bazës paguesve, me uljen e humbjeve në rrjet, të cilat duhet realisht të shoqërohen nga investime të reja të kryera. Dhe mbi këtë bazë ne duke dhënë një mbështetje për këtë ndërmarrje, e cila realisht sot punon me 5 bashki, por ne jemi si bashkia kryesore, të vazhdojë punën dhe qëndrimi jonë i Këshillit Bashkiak duhet të jetë mbështetës për ta, për t’ju përgjigjur edhe nevojave që kanë në të gjitha drejtimet, edhe në drejtim të rritjes së tarifave. Në rastin e sotshëm grupi jonë do të japë opinionin kundër. Faleminderit.

Ani Dyrmishi: Faleminderit zoti Xhelili. 
Koment tjetër?

Dritan Burgija: Po.

Ani Dyrmishi: Po, zoti Burgija?

Dritan Burgija: Në fakt zoti Xhelili u zgjat, u zgjat, u zgjat. Ne këtë dokumentin e kishim në relacionin që na keni vënë përpara, megjithatë është zgjedhje e tij. Dy fjalë vetëm. U bë i mundur vetëm falimenti mas gjithë atij rezymeje që bëri zoti Xhelili. Ne, besoj që nuk duhet të trajtojmë problematikat këtu dhe, po i bëj pyetje kolegëve këshilltarë. Sa nga ne jemi me, me depozita mbi dhe kujt i vjen uji 24 orë? 
Ne duhet të punojmë këtu për interesat e qytetarëve. E përgëzoj për qëndrimin e grupit. Po i bëj thirrje edhe kolegëve të tjerë, grupeve të tjera të këshilltarëve që të mbajnë të njëjtin qëndrim, që, në mënyrë që të bëjmë të mundur, që të marrim sot një vendim në favor të qytetarëve. 
Ju faleminderit.

Ani Dyrmishi: Faleminderit.

Flutura Kasa: Kisha edhe unë diçka zoti Kryetar.

Ani Dyrmishi: Zoti Myshketa.

Jonuz Myshketa: Qëndrimin e grupit do ta ndaj mbasi të bëj disa pyetje në lidhje me materialin që është paraqitur. Do bëj sqarim në lidhje me punën e futjes së pikës 13 të rendit të ditës. Arsyeja e mosmarrjes pjesë në mbledhjen e Kryesisë ishte thjesht për arsye axhende, pasi njoftimi na erdhi në kohë rekord. Rendi i ri i ditës gjithsesi në atë kohë u miratua që pika tre, që u fshi nga rendi i ditës që bënte fjalë për ndihmën ekonomike, për pjesën e bonusit të qirasë dhe për familjet për shkak të strehimit, u fshi dhe u rifut pika 13. 
I qëndroj asaj që thotë zoti Xhelili për rëndësinë që ka Ndërmarrja e Ujësjellës – Kanalizimit, sot Ndërmarrja sha, quhet Ndërmarrje Rajonale...

Ani Dyrmishi: Zoti Myshketa, dua të sqaroj pika 13 ka ardh, dhe është heq pika 3 mbas ardhjes së pikës 13. 

Jonuz Myshketa: Po, pra po sa për sqarim, pastaj iku në fund fare se mora vesh pse, gjithsesi po sqaroj atë që pashë ...

Ani Dyrmishi: Është argumentu pjesa e heqjes. U mbyll ajo punë. 
Të lutem vazhdo.

Jonuz Myshketa: Në lidhje me performancën e Ndërmarrjes Ujësjellës – Kanalizimesh, pas vitit 2017, ka sjellë paralel një sërë investimesh që janë bërë, duke paraqitur edhe burimin, por pa vlerë. Pra është e paqartë vlera, se sa është investuar dhe çfarë ka sjellë të mirë kjo vlerë. Pra është rritur cilësia e shërbimit, është rritur kohëzgjatja e ujit, është rritur pastërita e ujit, sepse ky është ujë i pijshëm. Ky është bidon me ujë të pijshëm nga burimi, por unë sinqerisht vetë nuk e pi e as ja jap njeriu.
Në lidhje me, një pyetje kam për Ndërmarrjen e Ujësjellës - Kanalizimit  ka qenë ndonjëhere rentabël kjo kompani? Kjo ndërmarrje? Pra, flitet që ka koston 190 lekë/ litër dhe rentabilizon 1000 lekë/ litër në bazë të 109 lekë deficencë monetare në arkëtime. Pra pyetjen tjetër e kam në lidhje me lidhjet e paligjshme,  humjet e rrjetit, sa janë këto në vlera monetare? Pjesa që paguhet, pjesa e lidhjeve që janë të rregullta,  a arrijnë ta furnizojnë pjesën që nuk vilen këto të ardhura? Investimet ndër vite, peshën më të madhe të zërave të kostos që ka, e zë pjesa e energjisë elektrike për shkak të burimit që është larg nga Fushë-Kuqja. Dhe shyqyr nga investimi i vitit 2019 në Fushë - Milotit, i cili e amortizon deri diku, por sigurisht është pak.
Kemi dhe investimin dhe pjesën e shpenzimeve lidhur me pagesat e administratës. Ndërmarrja e Ujësjellës – Kanalizimeve, përtej shtesave të pagës minimale, a ka rritje si organikë në ndërmarrje që rëndon kostot dhe nëse ka rritje, cila është performanca e kësaj rritje në shërbimin e ofruar që shkon në të mirë të qytetarëve? 
Për shkak se materiali ishte i paplotë dhe për shkak se jemi shumë skpektik në lidhje me investimet që janë kryer  dhe një funksionalitet jo i mirë i problematikave të tyre, pa dashur të hedhim poshtë pjesën e investimit të bërë, jemi kundër dhënies së pëlqimit për rritjen e tarifave të propozuar nga Ndërmjarrja e Ujësjellës – Kanalizimeve. 

Ani Dyrmishi: Faleminderit zoti Myshketa.
Lidhur me pyetjet, për mendimin tim, shumica ishin jashtë objektit të pjesës, gjithsesi Ndërmarrja e Ujësjellësit është këtu mund të flasi përfaqësuesi.

Munir Konesha: Unë qaj hallin e qytetarëve. Në këtë ...

Flutura Kasa :  Të flasim ne kryetarët e grupeve njëherë, pastaj flisni ju. Pastaj do shkojë gjatë...

Munir Konesha: Kryetarë jeni në grupe. Këtu jeni këshilltarë, të barabartë. Dakord ? Meqenëse këtu u diskutua që u qahet qytetarëve halli, unë këtu nuk kam konstatuar që qytetarëve i është rrit ndonjë tarifë.
Më fal, më fal. Po të ishte ashtu nuk realizoheshin hidroçentralet. Se gjysma e kostos këtu të, të shpenzimeve të Ujësjellësi, e zë energjia elektrike. Dhe qytetarëve u nevojitet vetëm një 50 lekësh. Edhe unë, në grup, këtë mendim shpreha. Unë do abstenoj për vete, sepse nuk jam dakord me performancën e Ndërmarrjes së Ujësjellësit. Po, ka vend për t’u, për të ndryshuar. Këto kisha.

Ani Dyrmishi: Faleminderit. 
Po, zonja Kasa?

Flutura Kasa: Atëhere grupi i Partisë Socialdemokrate, nuk do e japi miratimin për pikën 13, por doja të bëja një sqarim, që, si anëtare e Kryesisë së Këshillit Bashkiak, doja të jepja votën pro për pikat e rendit të ditës, sepse nuk është e drejtë që të votojmë për pika, për një pikë për shembull kundër dhe të hidhet poshtë gjithë rendi i ditës me votë kundër. Sepse nuk ia heqim të drejtën qytetarëve për të dhënë mendimin e tyre. Edhe nëse do kemi një pikë që do jem kundër, do votoj pro për rendin dhe për pikën do votoj kundra në Këshillin Bashkiak. Ndërsa për këto pyetjet përsa i përket që i ka specialisti i Ujësjellësit, në momentin që nuk do jepet pëlqimi, unë nuk e kuptoj pse duhet të japim sqarime për këto.

Ani Dyrmishi: Faleminderit.
Z. Dauti mbani shënim të gjitha pyetjet dhe do përgjigjesh në fund për çdo pyetje që kanë bërë këshilltarët. (i flet përfaqsuesit të UKD)
Po, Zonja Devolli?

Edlira Devolli: Po. Për të sqaruar opinionin publik edhe ju zoti Kryetar është sepse pati, realisht pati një ngut, pati një nxitim për ta futur këtë pikë në rendin e ditës dhe kjo ngutje nuk na lë kohë fizike për t’u konsultuar me grupet e interesit. Për ne, qytetarë janë edhe përfaqësuesit e bizneseve, jo vetëm ata që paguajnë faturat në familje, por edhe bizneset. Kujtoj se ne si forcë politike, jemi për ngarkesa të ulëta tatimore dhe tarifore dhe për zgjerim të numrit paguesve. 
Votën e kemi deklaruar me kohë. 
Faleminderit.

Ani Dyrmishi: Atëhere zonja Kuçi.

Kontjana Kuçi: Nuk dua të bie në përsëritje të kolegëve, por doja të shprehja mendimin e grupit të Partisë së Lirisë që edhe ne jemi kundër, ashtu si edhe kolegët. 
Që në fillim, që nga momenti i propozimit për t’u fut në rend dite, gjë që është në kundërshtim më pikën 5 të Rregullores. Besoj që nga ana juridike kjo duhet të shikohet, jo vetëm kjo pikë, por edhe pikat e tjera që do të propozohen për t’u futur në rend dite, sidomos kur janë me kaq nxitim, se edhe futen direkt pas momentit kur ne largohemi nga mbledhjet e Komisioneve, që jemi të pranishëm të dy kryetarët e grupeve të opozitës. Edhe unë, edhe zoti Burgija ishim në Komisionet përkatëse, ishim të pranishëm. Kjo gjë ndodhi direkt pas daljes nga dera e Bashkisë. Këtë kisha unë si koment të parë. Përsa i takon rritjes së tarifave pastaj, shoh dhe me ç’po krahasoj edhe me bashkinë e Tiranës dhe me bashkinë e Fierit, ne po shkojmë drejt unifikimit të tarifave me këto dy bashki, me të cilat neve kemi shumë disproporcion me nivelin ekonomik të qytetarëve. 
Këtë kisha. Faleminderit.

Ani Dyrmishi: Zoti Muka.

Ardian Muka: Mirëmbrëma. 
Komenti im është sepse po diskutohet thjesht për pjesën e pëlqimit. Normalisht, Këshilli Bashkiak jep pëlqimin dhe pastaj do të kalojë nëpër institucionet e tjera, instancat e tjera, për të cilat ata do të vendosin. Ndryshe nga ç’ka qenë, ku Vendimi i Këshillit ishte vendim përfundimtar. Pra, në qoftë se Këshilli vendoste që do rritet, rritet. Në qoftë se nuk do rritet, nuk do rritet. Pra, nuk është thjesht pjesa formale e pëlqimit. 
Unë kam një pyetje që ndofta do ma japi zotëria që është përgjegjës. Nuk e di kujt institucioni është, do prezantohet. 
Në dijeninë tonë, por edhe në bilancet e Ujësjellësit të Durrësit, Ujësjellësi momentalisht ka një humbje prej 160 milionë euro, këto sipas të dhënave të bilanceve që ato paraqesin: në 2022 kanë 10 milionë humbje; në 2021, 5 milionë humbje; në 2020, 2.5 milionë humbje; në 2019, 5 milionë humbje, euro gjithmonë. Në 2018, është i vetmi vit që kanë dalë me fitim. Pra, është krijuar ky organizmi i ri dhe, sa më i madh është zullumi, aq më i madh është edhe emri. Quhet Agjensia Kombëtare e Ujësjellës – Kanalizimeve dhe Infrastrukturës së Mbetjeve. Krijohet ky organizëm, i hiqet e drejta dhe kompetenca bashkive, atyre që janë konsumatorët direkt. Pra, hallet dhe profitet i kanë nëpërmjet bashkisë dhe qytetarëve. Dhe këtë tashi, e merr një Ent Prokurus, i cili ai do vendosi. Pra, nuk do vendosë më as Këshilli, as Bashkia, por ky Enti për ate çfarë duhet të paguajnë qytetarët. Më vjen mirë për kolegun, që tha jemi dakord të kalojë, sepse ça po paguajmë, nuk rrisim asgjë. Nuk është e vërtetë. Ndofta një 500 lekshi i vjetër mund të mos jetë problem, por rritja që do t’i bëhet biznesit, automatikisht do të përkthehet në rritje çmimesh në shërbimet që këto do japin për qytetarët dhe qytetarët do ta vuajnë këtë. Po kështu dhe shërbimet nga ana e institucioneve publike, automatikisht, kur ti do ikësh do, do marrësh një shërbim, automatikisht do marrësh një pagesë më shumë. Por kjo vjen, sikurse ju thatë, Ujësjellësi ka pasur defiçenca, ka pasur shumë problematika. 
Në auditet e Kontrollit të Lartë të Shtetit dhe ekspertë të sistemit të Ujësjellës – Kanalizimeve, fajësojnë keqmenaxhimin e fondeve, investime pa planifikim të qartë, të cilat, normalisht, kanë sjellë pastaj dështime në këtë ndërmarrje publike. Punime të parelizuara por të çertifikuara dhe, nga ana tjetër, pagesa për punime të pa kryera. Të gjitha këto janë në materialin e KLSH-së dhe, në dijeninë time, e gjithë kjo procedurë, pra, procedura e kalimit të, nga UKD në këtë Agjensinë e famshme, momentalisht është subjekt i SPAK-ut. 
Këtu nuk kemi vetëm problemin e Ujësjellësit, sepse Ujësjellësi në vetëvete, okey, ka shumë problematika. Janë rreth 91 mijë kontrata, ku 31 mijë janë me faturim afrofe. Në të vërtetë, tha kolegu, paraardhës zoti Xhelili, që në Durrës ka 10 ose 11 zona orë/ ujë, por këto shtrihen në rreth 20-25 % të territorit. Mbi 70% e territorit, momentalisht është e pambuluar me ujë të pijshëm që të vijë nga rubineti. Se ato janë me puse, sajohen me bote. Pra zona e Spitallës, e Kënetës, e Plazhit, e Shkozetit, janë zona që, sipas KLSH-së, por edhe vëzhgimeve dhe neve që jemi, e prekim territorin, janë me defiçenca të mëdhaja. Pjesa tjetër është që Enti Rregullator i Ujit, për 2022-shin, thotë që 77% e ujit të furnizuar humbet në rrjet nga difektet ose nga vjedhjet, vetëm 23 % u pagua nga konsumatorët. Prandaj shkojmë dhe i kërkojmë këtyre 23 %-it që do t’i rrisim akoma tarifat, sepse pjesa tjetër nuk pagun. Ose më saktë prodhimi i ujit nuk paguhet. 
Për dijeninë e Këshillit, besoj që e dini, në vitin 2013, Banka Botërore ka akorduar një fond prej 85.3 milionë dollarësh për Ujësjellësin dhe për Kanalizimet. Fond, i cili është përfunduar, inaguruar dhe rezultati është ky që kemi sot. Pra, kemi ujë, edhe 10 orë në ditë në 20 %, 25 % të qytetit, por pjesa tjetër e qytetit është akoma pa ujë. Kemi kanalizime, që sot e pamë, ra 10 minuta shi dhe çereku i Durrësit në pikat nevralgjike u përmbytën.
Sot..., në 2022 keni kërkuar 60 milionë të tjera kredi, ndërkohë që, në mendimin tim, kjo Ndërmrarrrje, si do  ta ketë emrin, ka defiçenca të mëdha, ka defiçenca për mënyrën e organizimit, ka defiçenca sepse personat që e drejtojnë atë janë hajdutë me çizme si i thotë populli. Ka defiçenca, sepse për fatin tonë të keq UKD-ja ka qenë, agjensia e re sot, një çerdhe patronazhistësh, ku, kur t’i vijë momenti, neve do kërkojmë që ta eksplorojmë dhe atë pikë, më shumë se gjysma e punonjësve nuk shkojnë në punë dhe marrin rrogat!
Ju faleminderit.

Ani Dyrmishi: Zoti Markola.

Hekuran Markola : Për dijeni të z.Muka prisja karrike grumbull po si gjeta. Për Spitallën s’është fare e vërtetë. Furnizimi me ujë është mbi 18 orë në ditë. Se di nga e ke por e ke gabim. 

Ardian Muka: Unë referohem, thashë, statistikave që ka Kontrolli i Lartë i Shtetit...

Alfred Mullaraj : Po është turp o, ka 18 orë ujë në ditë .

Ani Dyrmishi: Zoti Xhelilaj.

Rolant Xhelilaj: Me zotin Muka, jam dakord vetëm në një pikë, tek këndvështrimi. Ai që do të mirën e qytetarit, e sheh opsionin pozitiv të gjësë, se jemi lindur e rritur në Durrës me një lagje. Politika pastaj të bën, që të vesh tre – katër palë syze dhe po e mbyll me pikën e fundit.

Ardian Muka: Jo, vetëm një palë mbaj unë.

Rolant Xhelilaj: Me pikën e fundit, që tha “është kthyer Ndërmarrja në një bastion”

Ardian Muka: Thashë çerdhe, çerdhe.

Rolant Xhelilaj: Mirë, ti ke një fjalor të jashtëzakondshëm. Vetëm po ju sqaroj një gjë ... 
Flurura të lutem… Jo, nuk ka qenë. Nuk ka qenë. 
Prandaj, edhe kur bëra atë ndërhyrjen edhe që fola në emër të grupit, e nisa nga viti ’90, për faktin se edhe në atë luftë të egër politike, në ’92, Ardi e din, por edhe ca të tjerë, ka fillu punë Ujësjellësi. Domethënë, një person, i njohur ... dhe ajo ndërmarrje deri në vitin 2002 që kam qenë aty, vetëm politikën që është bërë, jo thjesht personeli inxhinjero teknik por edhe punonjësit, nuk e kanë njohur. As periudhën e errët të PD-së, ’92 – ‘97, meritë e drejtuesve, meritë e kolektivit, por meritë edhe e detyrimit për t’i shërbyer qytetarit. Sepse është Ndërmarrje specifike, që ndikon drejtëpërdrejtë në nivelin e jetesës së qytetarit. Prandaj, po i lexove materialet, silli për veten tënde, mos bëj akuza pakuptim, sepse ndryshe ta specifikoj termin: ato spastrime që ndodhën në ato periudha, edhe 2005 edhe 2013, pafund, në sektorë të ndryshëm, por mos i fut të gjithë me një, me një qese. Te Ujësjellësi, të paktën deri në 2002-shin, të garantoj unë, pa asnjë lëvizje politike, pa asnjë! Ndërmarrje që bëhen përpjekje për të realizuar një punë të jashtëzakonshme në një situatë po të jashtëzakonshme. 
Ndërhyrjet në rrjet, rrjeti i amortizuar. Po të fillojmë pastaj të flasim dhe për situatën që ka rrjeti i qytetit të Durrësit, do të të vijë zor të thuash pastaj ato shprehjet. Ai që është hajdut, shkon atje ku është vendi. Kurse komenti, në këtë formë, për mua nuk tregon qytetari dhe ndjenjë korrekte karshi të gjithë qytetarëve. 
Faleminderit.

Ani Dyrmishi: Faleminderit zoti Xhelilaj.

Ardian Muka: Jo, meqë përmendi emrin. 
Më fal Kryetar! 
Kishim….

Ani Dyrmishi: Vetëm 2 minuta ke zoti Muka.

Ardian Muka: Një minutë mjafton... 

Rolant Xhelilaj: Të përmenda jemi me një lagjje. Nëse quan lagjjen përmendje është gjë tjetër pastaj.

Ardian Muka: Jo, jo, m’u drejtove zoti Muka... Një minutë mjafton besoj. 
Jo, unë do t’i rri thjesht. Kush do i përgjigjet pyetjes, më intereson shumë 160 milionshin, të cilën na ka lënë detyrim si humbje UKD-ja. Kush dhe si do paguhet?  Pika e parë. 
E dyta. Kredinë që ne e kemi marrë, dy kredi, 85-n dhe 60-n, që i shtohen gjithmonë kësaj 160-s, kush do ta pagujë? Unë jam i qartë kush do ta pagujë, por du ta dëgjoj nga pjesa e autoriteteve.
Përsa i takon, përsa i takon asaj çfarë unë kam referu, jam vetëm referuar Kontrollit të Lartë të Shtetit me të dhënat, me bilancet e AMKU-së, si e ka institucioni dhe të Entit Rregullator të Ujit. Ju faleminderit.

Ani Dyrmishi: Zoti Dautaj.

Përfaqësues i Ndërmarrjes UKD: Përshëndetje të gjithëve. 
Faleminderit për komentet dhe pyetjet, pavarësisht se disa ishin shumë të dobëta. Unë s’do t’i marr sipas radhës, por sipas pyetjeve që u bënë.
Përsa i përket 160 milion humbje, humbjet gjenerohen nga, nga fatura e energjisë elektrike. Ujësjellësi nuk është në gjendje të paguajë faturat e energjisë elektrike. Ka dy stacione kryesore të pompimit me ujë të pijshëm, por që nuk janë të vetmet. Kemi një stacion të pompimit në Fushë- Krujë, që është i Shijakut. Kemi stacionin e Çermës që është po prapë në administrim të Ujësjellësit të Durrësit, që furnizon qytetin e Kavajës dhe një pjesë të zonës së Plazhit. Të gjitha këto, nga të gjitha këto sesione, sesioni i Fushë-Milotit, furnizohet me energjinë 1035 kw, e cila në bazë të kontratës së furnizimit, jemi të detyruar ta paguajmë çmimin sipas çmimit që është në bursë dhe, në qoftë se nuk e dini, mund t’jua kujtoj që është 175 euro/megavati. Që të gjitha këto gjenerojnë kosto për, për Ndërmarrjen dhe vendosin vështirësi përsa i takon, përsa i takon pagesës.
Dikush nga këshilltarët, referoi Tiranën dhe Fierin. Dua t’i them zonjës në fjalë që Tirana nuk e prodhon ujin me pompa, e ka vetë rrjetin nga, nga burimi i Bovillës. Si e tillë, kosto e, e operimit për qytetin e Tiranës, është shumë herë më të vogla se, se qyteti i Durrësit.

Kontjana Kuçi: Jo, unë e krahasova me të ardhurat për frymë që janë më të ulëta se në Tiranë.

Përfaqësues i Ndërmarrjes UKD: Qyteti i Durrësit ka kosto më të lartë prodhimi në të gjithë Shqipërinë përsa i takon m3/ujë. 
Pyetja tjetër ishte sa janë humbjet? Humbjet, kur kam filluar punë kanë qenë 86%, sot janë 70%. 

Hekuran Markola : Në çfarë viti flasim? 

Përfaqësues i Ndërmarrjes UKD: Në 2014. Sot janë 70% dhe vazhdojnë të jenë në rënie.
70% nuk janë se u bë mrekullia apo se drejtuesit ishin atje, por është falë investimeve që janë kryer ndër vite nga Ndërmarrja e Ujësjellësit dhe nga qeveria shqiptare. Për zotërinjtë që nuk janë inxhinierë, por këtu pashë edhe inxhinierë që sillen si gazetarë, dua të shpjegoj diçka që, një ujësjellës sado i ri të jetë, ka 99% humbje teknike. Që do të thotë, në qoftë se prodhon 100 Litra ujë, 20 Litra ujë quhen humbje automatikisht, sado i ri që të jetë rrjeti, që në ditën e parë të punës. Dhe humbjet në qytetin e Durrësit, faktike janë 50%, domethënë po t’i diferencojmë këto 20% humbje teknike. Dhe këto 50% humbje teknike..., ose t’jua bëj më të thjeshtë: Zoti Xhelilaj tha që prodhon Ujësjellësi i Fushë-Kuqes 810 Litra/ sekond, unë po ju them se më pak se 50% e ujit, këtu kemi rrugës domethënë, që do të thotë 430 Litra/ sekond janë prurjet nga Xhafzotaj deri në stacionin e Fushë-Kuqes. Dhe të gjitha këto nuk janë humbje për shkak të keqadministrimit, por janë humbje për shkak të amortizimit të rrjetit. 
Një ujësjellës ndërtohet për të furnizuar sot dhe 25 vitet e ardhshme qytetarët, ndërkohë që Ujësjellësi i Durrësit është ndërtuar në ’76-n, ka kaluar dhe moshën time, përsa i takon pjesës së furnizimit me ujë. 
Dua të bëj dhe një saktësim tjetër. Këtu flitet për rritje të sasisë, të çmimit të furnizimit me ujë për m3. Flasim për rritjen e një tarife fikse. Pa dashur të bëhem i përsëritur ke, ke këto që sapo thashë, sapo u tha, dua t’ju saktësoj që, rritja e pagës minimale është faktor; rritja e çmimit të energjisë elektrike; rritja e stacioneve që kemi marrë në administrim; stacionet për pompimin e ujërave të zeza, që janë po prapë në administrim, por dhe që janë që të gjitha me ngritje mekanike; mirëmbajtja e këtyre stacioneve të pompimit të ujërave të zeza po dhe kanalizimeve; rritja e kostove materiale përsa i takon klorit dhe bazës së parë për, për mirëmbajtjen e rrjetit. Të gjitha këto shkaktojnë një kosto, për të cilat ne dhe vetë drejtori ka qenë kundra rritjes së çmimit për qytetarët, por thjesht rritja e tarifës fikse për familjarët. 

Florian Tahiri: Po një familje normale që paguan vetëm 20 mijë lekë të vjetra në muaj?

Përfaqësues i Ndërmarrjes UKD: Një familje normale që paguan 20 mijë lekë të vjetra në muaj, do t’i rritet vetëm 500 lekë të vjetra, 50 lekë të reja, 500 lekë kosto fikse e tarifës.
Ka dhe një rritje prej 20 lekësh/m3 të reja, përsa i takon kategorisë biznes, ku nga 93 mijë kontrata, 7 mijë kontrata janë biznes në qytetin e Durrësit. Ka edhe një kosto 20 lekë/m3 për Entet Publike. Kjo është gjithë rritja që pasqyrohet domethënë përsa i takon pjesës së furnizimit me ujë. 
Përsa i takon orareve të furnizimit, meqë zoti Burgija ngriti shqetësimin që ka depozita në shtëpi, uji nuk ikën në kat të 13-të pa pompë. Dhe nuk kemi thënë që kemi 24 orë ujë, por kemi përmirësu, kemi disafishu oraret e furnizimit me ujë dhe, sasia e ujit që ju merrni mjafton për 24 orë. 
Në konceptin që, ne kemi katër lloje të mënyrës së furnizimit të ujësjellësave. Kemi ujësjellësat që janë pa pompa, pa depozitë, që është rasti ideal. Kemi ujësjellësat që janë me pompë por me depozitë, që në rastin konkret nuk krijojnë, nuk kanë mundësi të arritjes së presionit. Kemi ujësjellësa që janë pa pompë por me depozitë, që do të thotë që ka presion por nuk ka sasi uji. Kemi dhe rastet që s’ka as pompë, që kërkon dhe pompë dhe depozitë, që është rasti që jemi që në vitin 2014. Tani, ne i jemi larguar këtij rastit dhe po avancojmë gradualisht për të arritur pikën optimale. Edhe investimet që ne presim nga qeveria, fonde të AKD-së, që është investim nga qeveria franceze, nuk është se do zgjidhin 24 orë çështjen e furnizimit me ujë për gjithë qytetin e Durrësit.
Këtu duhet të kemi parasysh që, zoti Xhelilaj e përmendi përpara që, qyteti është disafishu. Ndërtimet që janë kryer janë jashtë çdo lloj kriteri urban. Shtëpiat janë të diferencuara nga njëra– tjetra, nuk i kemi të grupuara dhe këto krijojnë automatikisht kosto të lartë edhe për sektorët e mirëmbajtjes së rrjetit të furnizimit me ujë. 
Aktualisht që ne flasim kemi zona që janë me 24 orë ujë, zona të cilat s’kanë pas ndonjëherë ujë dhe, mund t’ju referoj rastin e fshatrave Lalëz, Bizë, Draç dhe Shetaj, të cilat kanë pasur që nga viti ’89 pa ujë. Aktualisht janë me 24 orë ujë. Kemi Sektor-Rinia, Hamallaj, Porto – Romano, meqë e kishit me merak, ka 24 orë ujë. Që është problem i madh se kemi ca rrjete të vjetra që ... Ndoshta keni qenë votues atëherë kur janë ndërtu, dhe Këneta ka një pjesë e mirë 24 orë ujë. Shkozetin, që është prapë një problem i madh, ka në një pjesë e mirë 24 orë ujë dhe për këto që konsiderohen të mëdhaja, janë që të gjitha rrjete që kërkojnë riinvestim pasi janë që të gjitha investime të kryera në vitin 2011 – 2013. 
Nuk e di në qoftë se ka ngel kush pa përgjigje? Po, zotëria përsa i takon numrit të punonjësve. Aktualisht, numrin e punonjësve e kemi në rënie. Gjithë Shoqëria Rajonale, nga punonjës 1280 punonjës, ka shkuar në 1100 dhe do jetë akoma në rënie edhe pse nevojat janë shumë herë më të larta për shkak se humbjet teknike për shkak të amortizimit të rrjetit, janë të mëdhaja. 
Pyetje tjetër ose ndonji që kam lënë pa përgjigje? ....

Ani Dyrmishi: Po, faleminderit z. Dautaj. Është shteruese përgjigjia që dhe.

Ardian Muka: Jo, më fal Kryetar. 160-n, zotëria e konfirmoi që është detyrim, por nuk e tha kush do ta pagujë. Besoj që, duhet të jetë në nivel politik.

Përfaqësues i Ndërmarrjes UKD: Atëhere...

Ardian Muka: Ndofta Kryetarja, ose kush domethënë që… Kush, nga kush do dalin, se është një detyrim.

Përfaqësues i Ndërmarrjes UKD: Jua shpjegoj edhe këtë, jua shpjegoj edhe këtë meqë e keni me merak.

Ardian Muka: Jo, nuk e kam merak. Ishte pyetje. 

Përfaqësues i Ndërmarrjes UKD:  Ok. Ujësjellësi nuk i ka marrë asnjëherë asnjë lek bashkisë, përsa i takon pjesës së, së investimeve apo koperimeve.

Ani Dyrmishi: Faleminderit...

Përfaqësues i Ndërmarrjes UKD: Është bërë një falje e energjisë elektrike në, falë debisë falje e energjisë në vitin 2013. Është bërë një falje minimale, nëse s’gaboj në vitin 2014 – 2015 dhe buxheti i shtetit ka marrë përsipër zerimin e faturës së energjisë elektrike për këtë pjesën e mbetur. Dhe, për të sqaruar prapë diçka, që nga viti 2013, është hera e parë që Ujësjellësi paguan pjesë të energjisë elektrike, por nuk ka paguar asnjëherë që nga ’90-ta dhe nga 2014 është hera e parë që Ujësjellësi paguan pjesën e energjisë elektrike.

Ani Dyrmishi: Faleminderit z. Dauti. Mund të largohesh.  
Atëherë përsa i përket pikës 13 të rendit të ditës dhe të fundit kalojmë në votim. 
Kush është, kush është pro miratimit të propozimit të UK sh.a Durrës? 
Atëhere pro ...?  
Kundra? …. 
Abstenim? ……
Atëhere me 37 vota kundra, 2 pro, 6 abstenim, nuk jepet pëlqimi përsa i përket pikës 13 të rendit të ditës. 
· Kalojmë në diskutim. Fjalën e ka zonja Devolli.

Edlira Devolli: Po. Desha të bëj disa pyetje nga qytetarët .
Pyetja e parë është ... Ne çfarë faze është...

Ardian Muka: Afroje pak mikrofonin të lutem, se nuk dëgjohet sipër. 

Edlira Devolli: Po. Në çfarë faze është procesi i rikonstruktimit në ndërtesën numër 15, rruga “Abaz Çelkupa”, kodi gis 24795? Bazuar në shkresën “Kthim përgjigje” për banorët, e cila mban datën 15.02.2023 me nr. 1852 prot, ku bëni me dije se jeni në fazën e proceseve shkresore. Mund të na thoni kur fillon procesi punimeve për riforcimin strukturor?

Emiriana Sako: Po. Do bëni të gjitha pyetjet pastaj t’ju kthej përgjigje apo? ... 

Ani Dyrmishi: Ju lutem ....

Emiriana Sako: Pallati që ju përmendni në rruga “Abaz Çelkupa” nr. 15, ose firma “Gora” që ka ndërtuar së pari objektin. Ka përfunduar projekti dhe oponenca teknike. Kemi bërë kërkesën për financim pranë Ministrisë së Infrastrukturës dhe Energjisë dhe Ministrisë së Shtetit për rindërtimin njëkohësisht. Në rast se nuk marrim përgjigje deri brenda Dhjetorit të këtij viti, do ta parashikojmë këtë investim në investimet e buxhetit të Bashkisë së Durrësit.

Ani Dyrmishi: Ju lutem .. Më fal... 
Ju lutem, në qoftë se bëni zhurmë, mund të dilni përjashtë se po bëni muhabet... Do dilni përjashtë se po bëni muhabet, ne jemi në mbledhje... 
Vazhdo zonja Devolli.

Edlira Devolli: Pyetja e dytë është: Në çfarë faze është procesi i rikonstruktimit të pallatit nr.8, rruga “Horizonti”, me kod 19057, i klasifikuar DS4? Është pallat, i cili ka rreth 30 familje.

Emiriana Sako: Ky objekt është në fazë punimesh. Pra, kontrata është lidhur gati para një viti. Ka pasur një pezullim të përkohshëm sepse mbikëqyrësi i punimeve ka qenë në hetim nga gjykata dhe ka një urdhër për mosushtrimin e funksionit të inxhinierit, kështu që është dashur të pritet koha që firma mbikëqyrëse e punimeve, pra ajo që ka kontratën pra me bashkinë, të zëvendësonte këtë inxhinier, duke bërë të mundur që të fillojnë nga puna. Besoj që kësaj jave janë dorëzuar materialet atje për të filluar punën e ndërhyrjes deri në përfundimin e punimeve.

Edlira Devolli: Pyetja ime e tretë është: Procesi i rindërtimit përfshin disa pika: bonus qiraje, rikonstruktim dhe rindërtim. Sa kohë kanë pa u paguar bonueset e qirave dhe kur do kalojnë pagesat e prapambetura në llogaritë e qytetarëve? Keni një datë dhe cila është arsyeja e vonesës?

Emiriana Sako: Ju ftoj të lexoni aktin normativ dhe kush i ka detyrimet për të bërë pagesat të bonusit. Është detyrim i Ministrisë së Financave. E kemi thënë edhe herë tjetër, është çështje e ngritur dhe nga këshilltarët. Kemi bërë dy kërkesa në Ministrinë e Financave, për të cilat nuk kemi marrë përgjigje negative, pra nuk na është thënë që nuk do paguhet bonusi. Jemi në pritje të kalimit të tij dhe me kalimin e financimit, do të bëhet likujdimi i plotë për familjet që janë në pritje.

Edlira Devolli: Në mbledhjen e datës 18.10.2023, zoti Dyrmishi për pikën e “Miratimit të kërkesës për transferimin përfundimtar dhe përditësimin e të dhënave të pronës me emërtimin “Parkim te Stacioni i Trenit”, kam shtruar disa pyetje dhe Kryetari këtu më tha që do marr përgjigje me shkrim për dy pyetje. Ka përgjigje sot? 
Njëra nga pyetjet ka qenë..., më lejo t’jua rikujtoj. Një nga pyetjet ka qenë: Cilat janë investimet për parkimin publik dhe a keni një plan si do jenë tarifat për parkimin? Se po flasim për qytetarë me të ardhrua të pakëta dhe me nivel varfërie. 
Dhe pyetja e fundit ka qenë se, në faqen e Kryetares në datën 18.07.2023, është pasqyruar fillimi i punimeve për godinën e parkimit publik. A ka një leje ndërtimi për këtë? 

Emiriana Sako: Po. Ky objekt ka leje zhvillimi, që do të thotë është në rregull me legjislacionin për ngritjen e kantierit. Atje nuk kanë filluar punët me struktura dhe jemi në proces të dhënies së lejes së ndërtimit. Sa i takon tarifave do të jetë një parkim publik me pagesë, pra do të ketë tarifa të cilat do të shpenzohen që nga përdorimi me orë i parkimit, por edhe më tej për familjarët apo për t’u shtrirë në afate të ndryshme, domethënë,  në shtrirje të ndryshme kohore. Patjetër që do t’i prezantohet Këshillit Bashkiak kjo analizë, dhe me miratimin e Këshillit do të operojmë më tej me paketën fiskale. Por nuk kemi, aktualisht nuk kemi tarifa, sepse objekti është akoma në proces pune, pra është në... Pra po flasim për ndërtimin e objektit njëherë, me përfundimin dhe dorëzimin e tij, do të marrim masa për planin e biznesit dhe për vendosjen e tarifave.

Edlira Devolli: Faleminderit.

Ani Dyrmishi: Zonja Kasa?

Flutura Kasa: Meqë mbledhja zgjati shumë dhe diskutimi im nuk është emergjent. E kalojmë në mledhjen e radhës. 

Ani Dyrmishi: Faleminderit. 
Atëherë kam një kërkesë këtu që ka bërë zoti Muka për të marrë fjalën, por këtu shkruhet që është marrë përgjigjia nga bashkia përsa i përket kërkesës.

Ardian Muka: Përgjigjia më ka ardh me thënë të drejtën thotë: Në vijim të email-it të dërguar nga ana juaj, ju bëj me dije se kërkesa juaj e mëposhtme për informacion duhet drejtuar pranë AKUM-së. Nuk më duket aspak e drejtë, sepse kërkesa ime ...

Emiriana Sako: Por, në qoftë se nuk është autoritet Bashkia e Durrësit, nuk ka se si të japi përgjigje. 
Pra, ju kërkoni fondin limit, kush është firma fituese, sa kohë ka zgjat kontrata dhe a është marrë në dorëzim apo jo nga bashkia, ça do bëhet më tej. Për këto të dyja, unë jap përgjigje, por për ato që nuk është autoritet institucioni, nuk ka se si japim. Duhet ...

Ardian Muka: Kështu siç është shkruajtur ju nuk jepni fare përgjigje.

Emiriana Sako: Duhet, duhet t’i drejtoheni AKUM-it. Kaq.

Ardian Muka: Dua përgjigje për ato ç’ka Bashkia e Durrësit është përgjegjëse ose mund të më japi përgjigje.

Emiriana Sako: Po pra, edhe unë sapo t’i thashë. Që ne, jemi përfitues të një parku të ri model, që nuk është bërë në Shqipëri, por as në rajon më parë. Pra, që një venddepozitimi i mbetjeve urbane, i jashtëligjshëm, të kthehet në një park publik me fusha multidisiplinore, terren sportive, climbing wall, një nga më të lartat në Ballkan, por edhe me pista vrapi, e të tjera me radhë. Për këtë projekt, ne jemi përfitues, nuk jemi as njësi zbatuse, as nuk kemi marrë financim nga qeveria shqiptare. Këto janë realizuar nga AKUM-i. Për të marrë informacion teknik siç keni kërkuar ju, pra, kush është autoriteti që ka lidhur kontratën, kush është firma fituese, sa është ulur nga procedura e tenderit, janë përgjigje që nuk t’i jep Bashkia e Durrësit.

Ardian Muka: Por Bashkia e Durrësit të paktën mund të ...

Emiriana Sako: Sigurisht, ne mund të bëjmë që ju të bëni një kërkesë me shkrim, ne ia transmetojmë AKUM-it edhe AKUM-i të na sjelli përgjigjen ne dhe ne t’jua japim, t’jua vëmë ju në dispozicion.

Ardian Muka: Ky projekt ka një kohë fillimi dhe një kohë mbarimi...

Emiriana Sako: Po, patjetër. Ne tani kemi ...

Ardian Muka: Unë s’besoj që duhet të them unë përgjigjen.

Emiriana Sako: Urdhëro?  

Ardian Muka: Ky projekt ka një kohë fillimi, ka dhe një kohë mbarimi... 

Emiriana Sako: Po.

Ardian Muka: ...të shpallur, pavarësisht që kryeministri Rama ka thënë ka fillu në 2018 dhe do mbarojë në 2019, nga 2018 në....

Emiriana Sako: Tashi, ne jemi përpara një fakti që Bashkia e Durrësit...

Ardian Muka: Në 2021-in, erdhi zonja Balluku dhe tha do ta inagurojmë në 2022-in...

Emiriana Sako: Bashkia e Durrësit...

Ardian Muka: Keni qenë ju aty, keni thënë që do ta inagurojmë në 2022-in. Tashi mund të dimë? Mund të dinë qytetarët?

Emiriana Sako: Ju shqetëson, ça ju shqetëson?

Ardian Muka: Eco-Parku kur do të përfundojë?

Emiriana Sako: Eco-Parku ...

Ardian Muka: Ku është problemi se pse nuk inagurohet, se e dimë që është i përfunduar nga ana teknike, por ...

Emiriana Sako: Eco-Parku... Eco-Parku ka përfunduar. Është bërë procedura e marrjes në dorëzim. Është marrë në dorëzim nga Bashkia e Durrësit. Përkohësisht i është transferuar Ndërmarrjes Rruga. Ne jemi duke ngritur një strukturë, drejtori apo agjensi që do ta menaxhojë, që do të jetë publike. Pra do të jetë një institucion publik, siç kemi Ndërmarrjen e Pastrimit, Ndërmarrjen Rruga, ashtu do të kemi një Ndërmarrje të tretë, e cila, tek e cila do të transferojmë gjelbërimin, do të vendosim edhe këto parqet urbane që kemi realizuar në këtë tre vjeçar në qytetin e Durrësit. Një është Eco Parku, tjetri është Vala Park. Janë dy terrene shumë të rëndësishme për, .... sepse ofrojnë edhe territore sportive. Do të vendosim një tarifë për aksesin atje, tarifë e cila do të shkojë 100% për mirëmbajtjen. Pra, në qoftë se do të kemi fusha mini-kalceto, apo basketbolli apo tenisi, siç ka tek Eco-Parku, këto do të përdoren me një tarifë, e cila do të miratohet nga Këshilli Bashkiak. Brenda muajit Nëntor, ne do të miratojmë strukturën, ku ju do të jepni dhe opinionet tuaja në mbledhjen e radhës. Dhe në buxhetin e 2025-s, do të reflektohet efekti financiar për stafin edhe pagat, sigurimet shoqërore. Kjo është...

Ardian Muka: Më fal. A do të inagurohet ndonjëherë?

Emiriana Sako: Po inagurim me shirita që t’i presim ... ajo kohë ..

Ardian Muka: Ajo është bërë me kohë, por duhet të kemi mundësinë….

Emiriana Sako: Jo, ajo është një kohë që nuk... 
E dini ju domethënë më mirë se sa ne që të vëmë shiritin atje dhe ta presim. Atje janë realizuar aktivitete, domethënë janë realizuar aktivitete të ndryshme me të rinjtë. Mendojmë që do të bëjmë një aktivitet brenda muajit Dhjetor parashikojmë. Një aktivitet për të rinjtë domethënë, por jo që të presim shiritin fizikisht me gërshërë..Kjo s’ka për të ndodh ... 

Ardian Muka: Zonja Kryetare, ai projekt është akoma i pakolauduar.

Emiriana Sako: Në dijeninë... si në dijeninë?

Ardian Muka:  Ju keni kthyer dhe persona që kanë qenë të intersuar...

Emiriana Sako: Shiko, kjo, kjo është hamendësi, kjo është hamendësi. Nuk është e vërtetë. 

Ani Dyrmishi: Zoti Muka. Pyeja u bë, përgjigja u mor, tashi….

Emiriana Sako: S’ka lezet tashi. Nuk ka kuptim. 

Ani Dyrmishi: Z. Muka nuk ka kuptim …Dalim përjashtë e bëjmë muhabët tashi…
Mbledhjen e deklaroj të mbyllur.

Ardian Muka: Kisha vetëm një koment...

Emiriana Sako: Të kujtoj, të kujtoj pak këto fotot.

Ardian Muka: E dimë ça është realizuar, por dimë dhe pjesën tjetër zonja Kryetare.

Emiriana Sako:  Faleminderit!

Ky proçesverbal mbyllet me nr. rendor 27 (njëzeteshtatë) faqe, i cili pasi verifikohet firmoset nga kryetari i këshillit, sekretari i këshillit dhe 3(tre) këshilltarë.

Mbajtësi i proçesverbalit:   Dorina Milja 

